
د پالیسۍ دغه لارښود د امریکا متحده ایالتونو د ولس په سخاوتمندانه ملاتړ د دغه هېواد د نړیوالې پراختیايي ادارې له لارې د افغان وگړو مدني گډون په نوم پروگرام په چوکاټ کې ( د همکارۍ د هوکړه لیک شمېره 306-A-14-00001) چې د کونټر پارټ نړیوال دفتر او همکارانو له خوا پلې کیږي، جوړ شوی دی. د دې سند د منځپانگې او لیدلوریو مسؤلیت د افغانستان د مدني ټولنو بنسټ پرغاړه دی او د USAID، کونترپارټ نړیوال دفتر( Counterpart International) او آغاخان بنسټ لیدلوري نه څرگندوي. 

[bookmark: _Toc20390882]د افغانستان د مدني ټولنو انسټیټیوټ په اړه[footnoteRef:1] [1:  AICS, 2018: Analysis on CSO’s capacity building strengths and areas of improvement based on CSOs’ certification assessment findings.] 


د افغانستان د مدني ټولنو انسټیټیوټ هغه مفهوم دی چې وروسته له هغې چې افغان دولت او د آغا خان پراختیايي شبکې د نړیوال بانک، د ملگرو ملتونو پراختیايي پروگرام او د آسیا پراختیايي بانک په همکارۍ د اغېز لرونکي چاپېریال کنفرانس (۲۰۰۷) جوړ کړ، په تدریجې توگه د څو کالو په اوږدو کې د مدني ټولنې بنسټونو ترمنځ را ټوکېدلی دی. د کنفرانس یوه له مهمو سپارښتنو دا وه چې د مدني ټولنې بنسټونو د تصدیق لپاره باید داسې خپلواکې سرچینې تأسیس شي چې د دولت، خصوصي سکټور، تمویلوونکو او مدني ټولنې لپاره د منلو وړ وي. په دې ترڅ کې د آغا خان بنسټ د افغانستان د مدني ټولنې انسټیټیوټ د جوړونې پروگرام د ۲۰۱۴ کال په جنوري میاشت کې د کونټر پارټ نړیوال دفتر په همکارۍ د افغان وگړو د مدني گډون د پراخ پروگرام په چوکاټ کې (چې د USAID له خوا تمویل شوی) تطبیق کړ. د پروگرام اوږدمهاله موخه دا وه چې د مدني ټولنې بنسټونه په دې بریالي شي چې د افغانستان له پراختیا څخه د ملاتړ لپاره خپل پټ استعدادونه وکاروي. د شبکو د دغه نوښت ترشا، په افغانستان کې د گټه لرونکو ملي او نړیوالو ارگانونو د مدني ټولنې مهم کارپوهان او استازي ولاړ دي. 

د افغانستان د مدني ټولنو انسټیټیوټ ماموریت 

د افغانستان د مدني ټولنو انسټیټیوټ ماموریت دا دی چې د مدني ټولنې بنسټونه، تمویلوونکي، دولت او د ظرفیت جوړونې خدمتونه د هغو تصدیقي طرحو په وسیله سره ونښلوي چې فرهنگي تناسب ولري او په افغانستان کې د مدني ټولنې د یوه مناسب او د باور وړ سکټور له جوړېدو ملاتړ وکړي. د افغانستان د مدني ټولنو انسټیټیوټ به په افغانستان کې د روښانه مدني ټولنې پرمختگ، د کثرت پالنې عامول او له تعصب پاکه مشارکتي وده وهڅوي. 

د افغانستان د مدني ټولنو انسټیټیوټ موخې
· د هغو معیارونو په چوکاټ کې د محلي ادارو د تصدیق له لارې د مدني ټولنې د اعتبار لوړول چې په محلي کچه وضع او په نړیواله کچه په رسمیت پېژندل شوي دي؛ 
· د فعالیتونو د اندازه کولو وړ شاخصونو په ملتیا د شته نوښتونو همغږۍ له لارې د محلي ادارو سیسټماټیکه ظرفیت لوړونه؛
· د پالیسۍ د خبرواترو پیلولو او له دولت، تمویلوونکو، خصوصي سکټور او د مدني ټولنې د پراخ سکټور سره د فعال تعامل او جمعي هڅو له لارې د افغانستان د پراختیا په پروسه کې د مدني ټولنو رول پیاوړي کول؛ او 
· د هغو هڅو د ټینگښت له لارې د مدني ټولنې لپاره د سرچینو مسیر ټاکنه چې د گډې او بشر دوستانه ټولنیزې مسؤلیت اخستنې د عامولو په لاره کې ترسره کیږي.  

د افغانستان د مدني ټولنو انسټیټیوټ د تصدیقولو پروگرام:

د تصدیق لیکونو ورکولو پروگرام د افغانستان د مدني ټولنو انسټیټیوټ له مهمو پروگرامونو څخه دی او د هغو معیارونو له لارې د مدني ټولنې بنسټونو په تصدیقولو سره د مدني ټولنې اغېزمنتیا او اعتبار لوړوي چې په محلي کچه وضع شوي او په نړیواله کچه په رسمیت پېژندل شوي. د تصدیقولو پروگرام مدني ټولنې په دې بریالۍ کوي چې خپلې پالیسۍ، پروسې، جوړښتونه، پروگرامونه او فعالیتونه له غوره نړیوالو لارو سره سم تنظیم کړي. دغه چاره په خپل وار د مدني ټولنې د وړ، شفاف او اغېزناک سکټور له ودې سره مرسته کوي. 
د مدني ټولنې بنسټونو فعالیت د لاندې پنځو شاخصونو له مخې سنجول کیږي:
· داخلي اداره او سټراټیژيکه پلان جوړونه؛ 
· د پروژې مدیریت او د پروگرام وړاندې کول؛
· مالي مدیریت؛
· باندنۍ اړیکې، ارتباطات او د مرستو رسول؛ 
· بشري سرچینې

دغه لارښود یو له هغو څو عمومي سرچینو څخه دی چې د افغانستان د مدني ټولنو انسټیټیوټ په ملاتړ تدوین شوي ترڅو د تصدیق پروگرام په چوکاټ کې د مدني ټولنې له بنسټونو سره مرسته وشي چې د دغو لارښود سرچینو په تعدیلو، خپلولو او انطباق لاس پورې کړي او د خپلو پالیسیو د یوې برخې په توگه یې نهادینه[footnoteRef:2] کړي. له دې لارښود سربېره، په دې برخه کې د مدني ټولنې بنسټونو سره د مرستې په موخه ځینې نورې عمومي سرچینې هم چمتو شوې چې په کې لاندې هغه شاملې دي: د څارنې او ارزونې پالیسۍ لارښود؛ د مالي مدیریت پالیسۍ لارښود؛ د تدارکاتو مدیریت پالیسۍ لارښود؛ د پروژې مدیریت پالیسۍ لارښود؛ او د بشري سرچینو مدیریت د پالیسۍ لارښود؛ او د مدني ټولنو بنسټونو اداري لارښود.  [2:  internalize] 



د پالیسۍ  دغه لارښود ته څه اړتیا ده؟ 
د مدني ټولنې بنسټونو د پیاوړتیا ټکو تحلیل چې په دې وروستیو کې د تصدیق پروگرام په چوکاټ کې ترسره شو، وښوده چې که څه هم د مدني ټولنې بنسټونو د دغه پروگرام په چوکاټ کې د باندنیو اړیکو او مرستو رسونې د مخکې وړلو لپاره یو لړ پروسې لرلې، خو ځینې یې د باندنیو اړیکو د لارو او پالیسیو په تدوین او نهادینه کولو او مرسته رسولو کې له ستونزو سره مخ وې. 

له همدې امله، دغه سرچینه د پورته مسایلو په پام کې نیولو او دغې موضوع منلو سره تدوین شوې چې د مدني ټولنې بنسټونو د بریالیتوب لپاره اړینه ده. دغه بنسټونه باید د بنسټ اندازې ته له کتلو پرته د خپلو باندنیو اړیکو او مرسته روسولو لپاره پالیسۍ او چوکاټ ولري ترڅو وکولای شي خپل فعالیتونه په ټولنو کې پلي او هغه اغېز په گټوره بڼه تر نورو ورسوي چې له ځانه یې پرېږدي. 

[bookmark: _Toc20390883]د چاپ حق
دغه سرچینه د یوه عامه اخځلیک په توگه د افغانستان د مدني ټولنې بنسټونو په واک کې ورکول کیږي. د تصدیق پروگرام په ساحه کې یا له هغه څخه د باندې د دې لارښود کاپي کول، تعدیلول، مطابقت ورکول او تصویبول د مدني ټولنې د ټولو بنسټونو لپاره جواز لري. هغه بنسټونه چې خپلې پالیسۍ د دې سرچینې له مخې جوړوي، باید دغې سرچینې ته د یوه لارښود او نمونه اخځلیک په توگه اشاره وکړي. مهمه خبره دا ده چې د مدني ټولنې بنسټونه د دغې سرچینې له مخې داسې پالیسۍ تدوین کړي چې د دوی د موسسې له ماموریت او اندازې سره سمون ولري. همدارنگه د هغه لارښود مالکیت خپل، نهادینه او بیا یې عملي کړي چې د دغې سرچینې له مخې یې چمتو کوي. 

[bookmark: _Toc20390884]د پالیسۍ د دغه لارښود موخه
دغه سند د (د مدني ټولنې بنست نوم) د باندنیو اړیکو او مرستو رسونې لپاره یوه عمومي پالیسي ده چې د (د مدني ټولنې بنست نوم) د باندنیو اړیکو او مرسته رسونې لپاره معیاري چوکاټ وړاندې کوي. په دې لارښود کې مو د باندنیو اړیکو په اړه عام اصول، لارښونې او پروتوکلونه بیان کړي او (د مدني ټولنې بنست نوم) یې د پیروۍ ژمنه کړې. 

دغه سرچینه لاندې څلور څپرکي لري:
· د مدني ټولنې بنسټونه او باندنۍ اړیکې؛
· د باندنیو اړیکو لپاره د اساسي کرښې جوړول؛
· د باندنیو اړیکو لپاره د چوکاټ جوړول؛ او
· مرسته رسول

[bookmark: _Toc20390885]لومړی څپرکی: د مدني ټولنې بنسټونه او باندنۍ اړیکې

[bookmark: _Toc20390886]1-1. د مدني ټولنې بنسټونه او باندنۍ اړیکې
د مدني ټولنې بنسټونه دېته لېوالتیا لري چې د باندینو اړیکو په اړه په خپل لیدلوري کې له دې امله د ملاتړو رول خپل کړي چې دغه اړیکې د دوی په عمومي هویت، پېژندگلوی او سوداگریز نښان پورې اړه لري. په ځینو برخو کې، د مدني ټولنې بنسټونه په دې اند دي چې د دوی د انسان دوستۍ او بشري حقونو کارونه به بالاخره خپل ارزښت څرگند کړي او ورپسې به د اصلي مسیر[footnoteRef:3]  رسنیو له خوا تعقیب شي. له همدې امله، د باندنیو اړیکو سټراټيژي ځکه د مدني ټولنو بنسټونو لپاره مهمه ده چې له دوی سره مرسته کوي  ترڅو له خپلو خارجي مخاطبینو سره له منځگړي(د اصلي مسیر رسنۍ یا مطبوعاتي او ارتباطي شرکتونه) پرته اړیکې ټینگې کړي.  [3:  Mainstream media] 


[bookmark: _Toc20390887]2-1. د مدني ټولنې په یوه بنسټ کې باندنۍ اړیکې څه دي؟ 
باندنۍ اړیکې له (د مدني ټولنې بنست نوم) څخه یوه بهرني مخاطب ته د پیغام یا پیغامونو استولو ته ویل کیږي. [footnoteRef:4]کېدای شي بهرنی مخاطب داسې کس وي چې د یوه ځانگړي مقصد لپاره هدف وگرځول شي (د مثال په توگه، بالقوه گټه اخستونکي لکه دولتي چارواکي، خصوصي شرکتونه، دیني عالمان، ځوانان، تمویلوونکي، نړیوالې نا دولتي موسسې، د نا دولتي موسسو د هغمږۍ او انسجام شبکې او نور) او یا هم کېدای شي عام وگړي وي. دغه پیغامونه تر هدف لاندې ځانگړو مخاطبانو د غوښتنو پوره کولو او له  هغه ټاکلي کمپاین یا هدف څخه ملاتړ ته د هغوی د هڅولو په موخه ښايي څو – موضوعي وي چې (د مدني ټولنې بنست نوم) له خوا ټاکل کیږي. [4:  See  Shaw M 1996.  Civil Society and Media in Global Crises.  Representing Distant Violence. Pinter Press, London. ] 




[bookmark: _Toc20390888]دویم څپرکی: د باندنیو اړیکو لپاره د اساسي کرښې جوړول

[bookmark: _Toc20390889]1-2. د باندنیو اړیکو د اساسي کرښې جوړولو څرنگوالی 
د دې لپاره چې (د مدني ټولنې بنست نوم) وکولای شي د خپلو باندنیو اړیکو لپاره ځانگړې سټراټيژي ولري، په پیل کې اړینه ده چې یو تر ډېره له پامه لوېدلی عنصر یانې د بنسټ د داخلي اړیکو چوکاټ او د بهرنیو پیغامونو استولو لپاره د هغه د چمتوالي څرنگوالی په پرتلیز ډول وگوري.

په پرتله ییزه کتنه کې باید له لاندې ټکو ډاډ ترلاسه شي:
الف. د (د مدني ټولنې بنست نوم) مشرتابه پلاوی، کارکوونکي او غړي ټول د موسسې له لیدلوری، ماموریت، ارزښتونو او موخو سره موافق دي او ترې خبر لري. 

ب. د (د مدني ټولنې بنست نوم) په داخل کې د اړیکو داخلي قوانین شته. څرنگه چې دغه قوانین په داخلي غونډو ( د مشرتابه پلاوي، غړیو او کارکوونکو) او د غونډو جوړېدو په تکرار پورې اړه لري، نو د برېښنالیک، گرځند ټیليفون، د داخلي اسنادو یا هوکړه لیکونو د ساتلو او ثبتولو مکانیزمونو او د کورنیو شخړو د هواري مکانیزمونو په څېر د داخلي اړیکو د یوه سیسټم بڼه خپلوي. 

ج. د اړتیا په صورت کې د داخلي اړیکو د ثبت او مدیریت لپاره د کورنیو کارکوونکو یا کارپوهانو څانگه جوړیږي. 

د باندنیو اړیکو د سترایژۍ اساسي کرښه د داخلي اړیکو د یوې قناعت بښوونکي سټراټيژۍ درلودنه ده، داسې چې د موسسې لیدلوری، ماموریت او ارزښتونه څرگند کړي او ضمانت وکړي چې د (د مدني ټولنې بنست نوم) د بېلابېلو څانگو یا جوړښتونو ترمنځ د اړیکو لپاره روښانه مکانیزمونه شتون لري. د مثال په توگه، یو بنسټ باید د خپلو غړیو ترمنځ د اړیکو مخکې وړلو لپاره داسې مکانیزمونه رامنځ ته کړي چې له بنسټ سره د خپل لیدلوري، رسالت او ارزښتونو په ترلاسه کولو کې مرسته وکړي. 

کله چې [د خپل بنسټ نوم ولیکی] له پورته وروستي ذکر شوي ټکي ډاډ ترلاسه کړ، کولای شي له خپل بنسټ څخه د باندې لارښوونې لپاره غوره مسیر په گوته کړي. 

[bookmark: _Toc20390891]1-3. سریزه
[د خپل بنسټ نوم ولیکی] د خپلو بشپړو معلوماتو له مخې ( چې په کې لیدلوری، ماموریت، ارزښتونه او موخې شامل دي) د کورنیو اړیکو د یوې گټورې سټراټيژۍ لرلو سره مل باید د خپلو باندنیو اړیکو د مخکې وړلو امکان په اغېزناکه بڼه چمتو کړي. 

د دې لپاره چې وکولای شو بهرنۍ نړۍ ته ووایو چې د [د خپل بنسټ نوم ولیکی] کار د څه په اړه دی، په کار ده چې لږترلږه دوه څیزه روښانه شي: هغه وسایل چې بنسټ یې په خپلو باندنیو اړیکو کې کاروي او د همدغو وسایلو په مټ د پام وړ مخاطبانو راټولول. 

[bookmark: _Toc20390892]2-3. د باندنیو اړیکو وسایل
په اوسنیو یا معاصرو اړیکو کې د اړیکو ستر وسایل عبارت دي له:

الف. د اصلي مسیر خبري رسنۍ (راډیو، ټلویزیون، ورځپاڼې، ثابت ټیليفون)؛ او
ب. نوې رسنۍ (انټرنېټ، گرځند ټیليفون او ټولنیزې رسنۍ).
[bookmark: _Toc20390893]3-3. د اصلي مسیر رسنیو کتنه او تعاملي لارې
د اصلي مسیر رسنۍ لا هم د [د خپل بنسټ نوم ولیکی] د باندنیو اړیکو لپاره ډېرې مهمې دي. [د خپل بنسټ نوم ولیکی]
 د اصلي مسیر رسنیو د همکارۍ جلبولو لپاره باید وروستي حد ته د اغېزو لوړولو په موخه له بېلابېلو لارو کار واخلی. 

کولای شو دغه رسنۍ په لاندې بڼه خلاصه کړو:
الف. راډیو او ټلویزیون: دا خبره مهمه ده چې دغه رسنۍ داسې تگلارې ولري چې د دوی خبري دایرې ته پوښښ ورکړي. 
راډیو: د نړۍ په کچه لاهم هغه تر ټولو پراخ پوښښ لرونکې رسنۍ ده چې خلک ترې گټه اخلي. راډیو لا منظمې خبرې دایرې لري او د پیغام رسولو له داسې ډول څخه گټه اخستو ته اړتیا لري چې تر ډېره له غږونو سره مطابقت ولري نه له سترگو سره. راډيو همدارنگه هغه وسیله ده چې کېدای شي په لږ لگښت د اعلانونو او لنډو غږیزو مستندونو د خپرولو لپاره وکارول شي. د انټرنیوز موسسې په خبره، ۷۳ سلنه افغانان راډیو لري چې له ډلې یې ۵۲ سلنه په کلیوالو سیمو کې اوسیږي او هره ورځ له راډیو گټه اخلي. [footnoteRef:5]که څه هم راډيو له ۱۷۰ څخه ډېرو سټېشنونو په لرلو سره د ټلویزیون په څېر نورو رسنیو په پرتله مینه وال له لاسه ورکړي، خو بیا هم په هېواد کې د خبرونو او تفریحي پروگرامونو لویه سرچینه گڼل کیږي. [footnoteRef:6] [5:  http://data.internews.org/af-media/]  [6:  https://www.bbc.com/news/world-south-asia-12013942] 


ټلویزیون: دغه رسنۍ د راډیو په پرتله ټکنۍ خبرې دایره لري، خو د غږیز- انځوریز والي له امله ډېر زیات اغېزمتوب لري. همدارنگه ټلویزیون هغه رسنۍ ده چې د اړیکو د خبرې دایرې له تگلارې وړاندې ځي او کولای شي د مستند، اعلانونو او لنډو تفریحي فیلمونو په څېر منځپانګه خپاره کړي. ټلویزیون د ټول هېواد په کچه له ۲۰۰ څخه ډېرو محلي او نړیوالو چینلونو په لرلو سره چې په کې ۹۶ چینلونه په کابل او ۱۰۷ نور په ولایتونو کې دي، د خبرونو او تفریحي پروگرامونو یوه له مهمو سرچینو گڼل کیږي. [footnoteRef:7] [7:  https://www.revolvy.com/page/Television-in-Afghanistan] 


ب. انټرنېټ او ټولنیزې رسنۍ: انټرنېټ او ټولنیزې رسنۍ د یوه عمومي لیدلوري له مخې، هغه تر ټولو متحرکې او بشپړ رسانه يي تربیون لرونکې رسنۍ دي چې د [د خپل بنسټ نوم ولیکی] په گډون د مدني ټولنې بنسټونه یې په لاس کې لري. انټرنېټ هغه رسنۍ ده چې په کې گڼې وېب پاڼې، د الکټرونیکي مکاتبې امکانات، ټولنیزې رسنۍ لکه فېسبوک، ټوېټر، یوټیوب او انستاگرام د چټک سرعت څو رسانه یي منځپانګې[footnoteRef:8]  خپرولو لپاره ډیزاین شوي دي. ټولنیزې رسنۍ د ځوانو مخاطبینو ترمنځ ډېر زیات مینه وال لري، خو د مخاطب د رضایت جذبولو په برخه کې حریصې دي او دا خبره تل همداسې ده. د انټرنېټ او ټولنیزو رسنیو د کارولو اړتیا د باندنیو اړیکو په هغو سټراټيژيو کې ورځ تر بلې د ډېرېدو په حال کې ده چې د مدني ټولنې بنسټونو له خوا کارول کیږي. په افغانستان کې د موبایل ټیلیفون د کارونې کچه د نفوس له اتیا سلنو اوړي، که څه هم د انټرنېټ کارونې کچه لاهم ټیټه ده او ۱۸ سلنو ته رسیږي.[footnoteRef:9] د انټرنېټ په کارولو د محدودیتونو پوهاوی د [د خپل بنسټ نوم ولیکی] سره مرسته کوي چې د ټولنیزو رسنیو له لارې د خپلو اطلاعاتي محصولاتو رسولو لپاره، واقع بینانه پولې وټاکي.  [8:  Multi-media content]  [9:  https://www.internetworldstats.com/asia.htm] 


[bookmark: _Toc20390894]4-3. د باندنیو اړیکو لپاره د اصلي مسیر رسنیو کارونه[footnoteRef:10] [10:  Who Makes the News? Mission Possible: Gender and Media Advocacy Toolkit http://cdn.agilitycms.com/who-makes-the-news/Imported/advocacy_toolkit/toolkit_module_6.pdf 

د جرایدو، راډيو او ټلویزیون په څېر د اصلي مسیر رسنیو کې د باندنیو اړیکو د منځپانگې خپرولو لپاره ځانگړې لارې او تخنیکونه شتون لري او دا تر ټولو غوره لارې گڼل شوې دي. د اصلي مسیر رسنۍ په اصل کې د خبرونو او نورو پروگرامونو د خپرولو لپاره لاندې لارې د منلو وړ گڼي:

‌الف: مطبوعاتي خبرپاڼې: مطبوعاتي خبرپاڼه د هغو پېښو او فعالیتونو لنډیز دی چې د [د خپل بنسټ نوم ولیکی] له خوا ترسره کیږي. مطبوعاتي خبرپاڼې د اصلي مسیر په رسنیو کې د خپرېدو لپاره چمتو کیږي. مطبوعاتي خبرپاڼې هغه لومړنۍ بیانیې دي چې په خبریالۍ کې د پنځه گونو پوښتنو(څوک، څه شی، څه وخت، ولې او څه ډول) له مېتود څخه پیروي کوي او د [د خپل بنسټ نوم ولیکی] د کار په برخه کې باید په لنډه توگه هغه څه بیان کړي چې وروسته به پېښ شي.  

ب. خبري (مطبوعاتي) ناستې: خبري ناستي هغه وسیله ده چې [د خپل بنسټ نوم ولیکی] کولای شي له لارې یې د اصلي مسیر رسنیو خبریالان یوه ټاکلي ځای ته وبولي او په ژوندۍ بڼه خپل فعالیتونه یا هغه مسئله چې بېړني توب او اهمیت لري، بیان کړي. د خبري کنفرانس له جوړولو وړاندې د لیکلي پیغام لرونکی بلنلیک رسنیو ته استول کیږي چې روښانه کوي چا له دوی څخه غوښتي چې سره راغونډ شي  او په ټاکلې موضوع ځان خبر کړي. د دې لپاره چې [د خپل بنسټ نوم ولیکی] وکولای شي دغه کار په گټوره توگه ترسره کړي، باید د خپل فعالیت په ساحه کې د ټولو رسنیو د اړیکو شمېرې ولري او هم باید له الکټرونیکي رسنیو او جرایدو سره په مسلکي توب، وخت پېژندنې او اخلاقي چلند شهرت ولري. 

ج. رسنیزې مرکې: 	همدارنگه [د خپل بنسټ نوم ولیکی] کولای شي د هغو موضوعاتو په اړه د مرکو کولو لپاره د مشرتابه پلاوي غړیو، کارکوونکو او د خپلو پروگرامونو د گډون کوونکو په واک کې ورکولو سره هم د اصلي مسیر له رسنیو گټه واخلي چې په کې تخصص لري. د [د خپل بنسټ نوم ولیکی] استازي باید ټاکلو پوښتنو د ځواب ورکولو له تمرین سره څنگ کې، د هر ډول مرکې پرمهال د لنډیز او اړوند ټکو د بیان لپاره چمتوالی ولري.  

د. خبرتیاوې یا اعلانونه: ټولې رسنۍ به د [د خپل بنسټ نوم ولیکی] د پام وړ کیسې او راپورونه خپاره نه کړي. د خبرې ناستې یا د خپرېدو وړ یوې بیانیې له اهمیت څخه د مدیر تشخیص د [د خپل بنسټ نوم ولیکی] د اخلاقي کنټرول له پولو څخه بهر دی. له دې سره، په ټولو رسنیو (راډيو، ټلویزیون او جرایدو) کې د [د خپل بنسټ نوم ولیکی] د کاري اجنډا اعلانولو لپاره فرصت شته. ښايي دغه کار دېر لگښت ولري خو مرسته کوي چې د [د خپل بنسټ نوم ولیکی] اجنډا د خلکو په واک کې ورکړی. مهمه دا ده چې د اعلانونو لپاره تر ټولو نامتو رسنۍ څخه گټه واخستل شي ترڅو ډېرو مخاطبانو ته د رسېدو امکان چمتو شي. ډېرکله له راډیو څخه د اعلانونو خپرول د هغه د پوښښ لمنې په خاطر ډېره گټه لري. له ټلویزیون څخه د اعلانونو خپرول له دې امله ډېر لگښت غواړي چې باید په غږیزه او انځوریزه بڼه جوړ شي. 

هـ. مستند او تفریحي پروگرامونه: د راډیو او ټلویزیون لپاره مهمه ده چې [د خپل بنسټ نوم ولیکی] خپل محتویات داسې چمتو کړي چې د اصلي مسیر په رسنیو کې د خپرېدو وړ وي. د [د خپل بنسټ نوم ولیکی] د پام وړ هغو مسایلو په اړه د مسلکي مستندونو خپرول چې د خلکو لپاره د اندېښنې وړ دي، د اصلي مسیر له رسنیو څخه د گټه اخستنې یوه لاره ده. ښايي [د خپل بنسټ نوم ولیکی] د دغه شان مستندونو د تولید لپاره اړین ظرفیت ونه لري او له دې امله له تولیدي کارپوهانو څخه مرستې اخستو ته اړتیا ولري. همدارنگه کېدای شي مستندونه د اصلي مسیر رسنیو په همکارۍ چمتو شي. په همدې توگه [د خپل بنسټ نوم ولیکی] کولای شي د خپل کار سره د تړلیو موضوعاتو په اړه د سریالونو په څېر تفریحي پروگرامونه تمویل کړي. سریالونو او په ځانگړې توگه هندي او ترکي سریالونو لکه (خواښې هم یو وخت نږور وه[footnoteRef:11] او د لېوانو دره [footnoteRef:12]) د گڼو ټلویزیوني شبکو لپاره ډېر محبویت ترلاسه کړ. [footnoteRef:13] [11:  https://www.orfonline.org/expert-speak/india-influential-soft-power-afghanistan-giving-edge-over-pakistan/]  [12:  https://www.bbc.com/news/av/entertainment-arts-26659672/turkish-soap-opera-fever-in-afghanistan]  [13:  https://medialandscapes.org/country/pdf/afghanistan] 


[bookmark: _Toc20390895]5-3. له ټولنیزو رسنیو گټه اخستنه[footnoteRef:14] [14:  Hivos Southern Africa. Getting Social Media to Work for CSOs https://southern-africa.hivos.org/news/getting-social-media-to-work-for-csos/ 

ټولنیزې رسنۍ د داسې وېب پاڼو او اپلیکېشنونو لرونکې دي چې د انټرنېټ پرمخ پیدا کیږي او کاروونکو ته د دې امکان برابروي چې د کمپیوټر، لپ ټاپ او له ټولو مهم د ځیرک موبایل په څېر نوې ټکنالوژۍ له لارې له نورو کسانو سره اړیکې او تعاملات ټینگ کړي. ټولنیزو رسنیو د انسانانو د کار او اړیکو ډول داسې بدل کړ چې د واقعي او مجازي نړۍ ترمنځ توپير یې کمرنگ کړی دی. د [د خپل بنسټ نوم ولیکی] لپاره هم ټولنیز رسنۍ  د پراختیايي کارونو په برخه کې له یوې نوې جبهې یا په بل عبارت د اړیکو له ناپېژاند قلمرو سره ورته وي. له دې امله، مهمه ده چې [د خپل بنسټ نوم ولیکی] د خپلو باندنیو اړیکو په سټراټيژۍ کې د ټولنیزو رسنیو له ځواک څخه گټه واخلي. 

د همدې لپاره، [د خپل بنسټ نوم ولیکی] باید په سټراټيژيکه بڼه لاندې ټکو ته پام وکړي:
الف. د مدني ټولنې بنسټونو لپاره د ټولنیزو رسنیو په اهمیت پوهېدل: ټولنیزې رسنۍ په اصل کې یوه فردي تجربه ده. له همدې امله اړینه ده چې [د خپل بنسټ نوم ولیکی] لومړی په ټولنیزو رسنیو کې خپل هویت څرگند کړي او په لنډه او روښانه توگه وښيي چې هغوی څوک دي، څه ماموریت لري، لیدلوری او موخه یې څه ده، ورپسې د خپلو ټولنیزو رسنیو دریځونه داسې لومړیتوب بندي کړي چې مخاطبان یې کوم کسان دي. دا په دې مانا ده چې [د خپل بنسټ نوم ولیکی] باید خپلې ټولنیزې رسنۍ دېته په کتو سره جلا کړي چې غواړي له ځانه څه اغېز پرېږدي. دغه رسنۍ کېدای شي فېسبوک، ټوېټر یا واټسپ وي. 

ب. ټولنیزو رسنیو ته د [د خپل بنسټ نوم ولیکی] پیغام رسول: د ټولنیزو رسنیو د پیغام رسونې وسایل بېلابېل ډولونه لري لکه مطبوعاتي خبرپاڼې یا خبري ناستې. دغه وسایل داسې ډیزاین کیږي چې تعاملي وي او د منځپانگې فوریت ته غبرگون ورکړي. له همدې امله، [د خپل بنسټ نوم ولیکی] باید د خپلې خوښې ټولنیزې رسنۍ څخه د گټه اخستو لپاره په دې واقعیت پوه وي چې ټولنیزې رسنۍ د خپلو مخاطبانو د مصرف لپاره د منځپانگې دایمي تولید ته اړتیا لري. څو منځپانگیز باید څو رسنیز((multimedia)(هېڅوک په فېسبوک یا ټوېټر کې کلنی راپور نه لولي) او له موضوع سره تړلی وي. کله چې د منځپانگې د خپرولو ځلونه په گوته شول، همدغه لړۍ باید وساتل شي. هغه څه چې ډېر مهم دي دا دي چې د ټولنیزې رسنۍ هغه حساب یا اکونټ چې [د خپل بنسټ نوم ولیکی] یې کارونې ته لومړیتوب ورکوي، نه باید د اوږدې مودې لپاره گول شي. منځپانگه ډېره مهمه ده  او همدارنگه مخاطبانو ته د تعامل او نظر ورکول هم همدومره اهمیت لري. 

ج. په ټولنیزو رسنیو کې د [د خپل بنسټ نوم ولیکی] شتون د اغېزو اندازه کول: ټولنیزې رسنۍ پر خپلو مخاطبانو د اغېز اندازه کولو لپاره مکانیزمونه لري. د ټولنیزو رسنیو د اغېزو اندازه کول باید دېته په کتو چې [د خپل بنسټ نوم ولیکی] په کومه موخه ترې کار اخلي (مثلا ً، زیات شمېر کسانو ته رسېدل، د اساسي گام اوچتولو لپاره انگیزه ورکول، د دولتي چارواکو د پام جلبول)، باید د بنسټ د لیدلوری، ماموریت، ارزښتونو او موخې په اړه وشي. په بل عبارت، د ډېرو لایکونو اخستل نه شي کېدای هغومره اهمیت ولري لکه څومره چې یې د پالیسۍ جوړونې له اړخ څخه پرځای پرېږدي. 


د. د ټولنیزو رسنیو د کارپوهانو یا کارکوونکو ورگډول: د ټولنیزو رسنیو مدیریت اسانه کار نه دی. دغه کار تخصص او په معاصره دوره کې د ټولنیزو رسنیو د کاري څرنگوالي په اړه پوهې ته اړتیا لري. له دې امله مهمه ده چې [د خپل بنسټ نوم ولیکی] ډاډ ترلاسه کړي چې هغوی داسې کارکوونکي یا کارپوهان په واک کې لري چې دنده لري خپل حسابونه په ټولنیزو رسنیو کې فعال وساتي. دغه کارپوهان د هغو پراختیايي موضوعاتو په بیانولو کې د [د خپل بنسټ نوم ولیکی] گډون روان ساتي چې بنسټ ورته پاملرنه لري. 

هـ. په ټولنیزو رسنیو کې امنیت او خوندیتوب: ټولنیزې رسنۍ په اصل کې هغه نوې لاره ده چې [د خپل بنسټ نوم ولیکی] یې له لارې کولای شي د اطلاعاتو راکړه ورکړه وکړي. ټولنیزې رسنۍ همدارنگه هغه سرچینې دي چې دولت او مخالفین یې هم کولای شي له لارې یې د پام وړ ادارې فعالیتونه او ستونزې وگوري. له دې امله، مهمه ده چې باید داسې کړنلارې موجودې وي چې څرگنده کړي ټولنیزې رسنۍ باید څه ډول د [د خپل بنسټ نوم ولیکی] په نیابت کار وکړي. په امنیتي گامونو کې د ټولنیزې رسني د حساب لپاره پاسورډ، د هغو ځانگړو اطلاعاتو کوډ وهنه چې غړیو ته لېږل شوي، د انټرنېټ د بندېدو په صورت کې له شخصي مجازي شبکو(virtual private networks ) څخه گټه اخستل او د حسابونو دوه ځله تصدیق کونه شامل دي. 

مرسته رسونه (outreach) د مدني ټولنې بنسټونو په اړه د هغو فعالیتونو په سرته رسولو کې د یوه بنسټ وړتیا ته ویل کیږي چې له خپلو دفترونو څخه د باندې ساحه یا د خپلو داخلي اړیکو په پروسه کې یې لري. همدارنگه مرسته رسونه د [د خپل بنسټ نوم ولیکی] لپاره یوه سټراټيژي ده  ترڅو وکولای شي د خپلو باندنیو فعالیتونو لپاره رسنۍ او منځپانگه چمتو کړي. [footnoteRef:15] [15:  See White S et al. 1994. Participatory Communication.  Working for Change and Development. Sage Publications, New Delhi. ] 


مرسته رسونه په هغه څه پورې اړه لري چې [د خپل بنسټ نوم ولیکی] یې له خپلو تعاملاتو څخه بهر د اصلي مسیر له رسنیو سره سرته رسوي ترڅو وکولای شي د خپلو پراخو مخاطبانو افکارو ته لاره پیدا کړي. 

[bookmark: _Toc20390898]2-4. د مرسته رسونې پروگرامونه
د مرستو رسونې پروگرامونه په اصل کې د دې لپاره ډیزاین کیږي چې د بنسټ لیدلوری، ماموریت، موخې او فعالیتونه بیان کړي. کېدای شي دغه پروگرامونه مشارکتي وي یا په بل عبارت، کېدای شي موخه یې د خلکو په اند د بنسټ د شهرت او برنډ له ښه کولو سره د مرستې په لاره کې د مخامخ فعالیتونو ترسره کولو لپاره د داخلي غړیتوب له جوړښتونو او کارکوونکو څخه گټه اخستنه وي. یا دا چې دغه پروگرامونه ښايي یوې باندنۍ مسلکي ادارې[footnoteRef:16] ته وسپارل شي چې لکه څرنگه چې په دویمه برخه کې تشرېح شوه، تر ډېره به پر باندنیو اړیکو او تبلیغاتو تمرکز ولري.  [16:  Outsource] 


له دې امله، د مرستو رسونې پروگرام لاندې ځانگړنې لري:

الف. برنډ جوړونه: د [د خپل بنسټ نوم ولیکی] له نوم څخه د یوه داسې برنډ جوړول چې د بنسټ په عمومي هویت پورې اړه ولري. د بنسټ په برنډ کې نښان(لوگو)، د ماموریت بیان، د لیدلوری او موخو تشرېح شامل دي، په بل عبارت، د خلکو په منځ کې د بنسټ د خارجي شخصیت معرفي کول. 

ب. پروژې او پروگرامونه: د هغه پروگرام یا پروژې ټاکلي فعالیتونه چې د بنسټ له پراخو اهدافو، ماموریت او لیدلوری سره همغږي ولري. له دې امله، هر پروگرام یا پروژه به ځانگړی برنډ او پیغامونه ولري چې د فعالیتونو په تبلیغ کې ورسره مرسته کوي؛ ځکه د دغو فعالیتونو په پلي کولو کې خلکو ته معلومات ور رسوي. 

ج. پیاوړتیا بښوونکې مرسته رسونه: د [د خپل بنسټ نوم ولیکی] د مرسته رسونې فنون د ماموریت یا اجنډا په عملي کولو کې د بنسټ داخلي جوړښتونو او وړتیاوو ته په کتو ټاکل کیږي. په دغو جوړښتونو کې د [د خپل بنسټ نوم ولیکی] کارکوونکي، غړي او مشرتابه پلاوی شامل دي. د بنسټ ټول غړي د خپلو پروگرامونو په پراختیا کې رول لري او په کې د عمومي غونډو جوړول، د تبلیغاتي بروشورونو، بلوز او خولۍ په څېر وسایلو وېشل شامل دي. د مرسته رسونې پروگرامونه د مدني ټولنې بنسټ جوړښت ته په کتو، د یوه ځانگړي ټیم له خوا جوړیږي او کېدای شي د پروژې یا د هغې د لیدلوری، عمومي ماموریت او موخو په اړه د یوې ځانگړې موضوع په تړاو د یوه کمپاین په چوکاټ کې پلې شي. 
د. مرسته رسونه د نیاوغوښتنې په توگه: د مرستې رسولو پروگرامونه په اصل کې د [د خپل بنسټ نوم ولیکی] د نیاوغوښتنې سټراټيژۍ یوه برخه ده.[footnoteRef:17] نیاوغوښتنه د پالیسۍ جوړونې لپاره د [د خپل بنسټ نوم ولیکی] لابي کولو ته اشاره کوي چې په کې د ډیموکراتیکو او نورو اصلاحاتو لپاره د فشار زیاتولو په موخه له دولت، پارلمان او خلکو سره تعامل ته ننوځي.  [17:  VeneKlassen L:  A New Weave of Power, People and Politics.  The Action Guide for Advocacy and Citizen Participation https://justassociates.org/en/resources/new-weave-power-people-politics-action-guide-advocacy-and-citizen-participation
] 


د مرستو رسونې دغه ډول پروسه معمولا ً لاندې اړخونه تر پوښښ لاندې نیسي:
1. د [د خپل بنسټ نوم ولیکی] یا د هغه د یوې پروژې او ټاکلو پروگرامونو په لیدلوری، ماموریت او موخو پوهېدل؛
2. په هغه ستونزه پوهېدل چې [د خپل بنسټ نوم ولیکی] یې د هواري لټه کوي او هغه کسان پېژندل چې له دې ستونزې ترټولو ډېر اغېزمن کیږي، یا د هغو سترو گټه اخستونکو په گوته کول چې ښايي دغه ستونزه هواره کړای شي. یا د دې لپاره د خلکو راغونډول چې مسؤلې سرچینې ته ورشي  ترڅو د دغې ستونزې له هواري سره د مرستې لپاره پالیسي بدله کړي؛
3. د ستونزې د هواري لپاره د [د خپل بنسټ نوم ولیکی] د کورني تشکیل له خوا گټوره عملي پلان جوړونه. د مثال په توگه، د عمومي غونډو جوړول، د عریضو راټولول او د مدني زده کړو پروگرامونه؛ 
4. د نیاو غوښتنې یا مرسته رسونې د کمپاینونو مخکې وړلو لپاره داسې د رسنیز یا تبلیغاتي کمپاین په لاره اچول چې په مستقیمه توگه د باندنیو اړیکو له سټراټيژۍ سره اړیکه ولري (مطبوعاتي خبرپاڼې یا کنفرانسونه، په ټولنیزو رسنیو کې فعالیت، وېب پاڼې او د ټي شرټ، خولیو او لاسته راوړنو په څېر تبلیغاتي وسایل)؛ او
5. له پلي کولو سره مل د کمپاین د اغېزو دوره يي څارنه او ارزونه او همدارنگه د کمپاین چلولو د څرنگوالي په اړه پرېکړه کول.

باندنۍ اړیکې او مرسته رسونه تل له یو بل سره مل او مخامخ اړیکه لري. نښان جوړونه د [د خپل بنسټ نوم ولیکی] داخلي اړیکو د جوړښتونو د تأسیس له پروسې سره یوځای پیل کیږي چې په خپل وار د [د خپل بنسټ نوم ولیکی] د پروژو او پروگرامونو لپاره د باندنیو اړیکو سټراټيژۍ، لیدلوري، ماموریت او موخې سره یوشان په لیکه کیږي. 

همدارنگه مرسته رسونه د کورنیو او باندنیو اړیکو له روغې او بې عیبه سټراټيژۍ څخه سرچینه اخلی. له دې سره، مرسته رسونه تر ډېره د هغو داخلي مقاصدو سره تړلې ده چې [د خپل بنسټ نوم ولیکی] یې په هره پروژه کې له تاریخي پلوه خپلې لیدلوری، ماموریت او موخو ته په کتو وضع کوي. په هر حال، مهمه دا ده چې د اړیکو او مرسته رسونې پروگرامونه تر ممکنه حده ساده او روښانه پاتې شي او همدارنگه ډاډ ترلاسه شي چې دغه پروگرامونه د محل شرایطو، د بنسټ ارزښتونو، لیدلوري، ماموریت او موخو ته ځواب ووايي.

